
GOUVÈNÈ CUOMO AK DIRIJAN LEJISLATIF YO ANONSE YON AKÒ SOU PWOJÈ-LWA POU ENTÈDI MOUN 
GADE PÒNOGRAFI TIMOUN NAN ENTÈNÈT 

 
Jodi a, Gouvènè Andrew M. Cuomo, Dirijan Majorite Sena a, Dean Skelos, ak Pòtpawòl Asanble a, 
Sheldon Silver, te anonse yon akò sou pwojè-lwa ak bay entèdi moun gade pònografi timoun nan 
Entènèt. 
 
 Pwojè-lwa a ta amande Lwa Kriminèl New York pou entèdi moun fè espre pou ale nan pònografi timoun 
sou Entènèt avèk entansyon pou gade. Pou kounye a, anba lwa New York, yon moun ki gade pònografi 
timoun sou yon sitwèb kote imaj yo vin kode nan yon òdinatè pa “posede” pònografi timoun. Pwojè-lwa 
sa a elimine mankman sa a. Si yo pibliye li nan New York, si yon moun ale nan yon sitwèb pandan li 
konnen sa l ap fè a, avèk entansyon pou gade pònografi timoun, moun sa a ap fè yon krim klas E. 
  
Akòz pwojè-lwa sa a, moun pa kapab posede pònografi timoun legalman nan Eta New York. 
 
 Gouvènè Cuomo di konsa, “Nou dwe, nan nenpòt sikonstans, mete sekirite ak pwoteksyon timoun nou 
yo dabò lè nou entèdi tout fòm pònografi timoun. Pwojè-lwa sa a elimine yon mankman ki te pèmèt 
predatè seksyèl yo pa jwenn pouswit jidisyè ak sanksyon. Sa p ap yon chwa ankò. Ansanm avèk kamarad 
mwen yo nan Sena a ak Asanble a, n ap pran tout prekosyon pou asire timoun nou yo pwoteje epi yo 
jwenn jistis. Mwen di Dirijan Majorite Sena Skelos ak Pòtpawòl Silver mèsi pou kalite dirijan yo sou 
pwoblèm sa a pandan n ap kontinye travay pou fè New York vin eta ki gen plis sekirite, sitou pou timoun 
nou yo.” 
  
Dirijan Majorite Sena a, Dean Skelos, di konsa, “Lè yon moun gade pònografi timoun sa reprezante yon 
zak imoral. Pwojè-lwa sa a pral ede pwoteje timoun yo lè li enpoze nouvo sanksyon sevè sou moun ki 
gade oswa posede pònografi timoun. Mwen bat bravo pou Senatè Golden pou kalite dirijan li sou 
pwoblèm sa a ki se yon priyorite nan pwogram jistis kriminèl Sena a, epi mwen di Gouvènè Cuomo mèsi 
poutèt li te travay avèk nou pou reyalize yon akò de pouvwa yo.” 

Pòtpawòl Asanble a, Sheldon Silver, di konsa, “Nouvo lwa a ap montre aklè kijan pa gen rezon pou 
aksepte pou nenpòt moun wè oswa posede pònografi timoun. Sekirite timoun yo enpòtan anpil, epi n ap 
fè tout sa kin nan pouvwa nou pou elimine fleyo pònografi timoun. Mwen di Gouvènè a mèsi pou efò li 
fè pou elimine mankman terib sa a nan lwa a.” 
 
Senatè Marty Golden, ki sipòte pwojè-lwa a tou, di konsa, “Jodi a, sèlman yon mwa apre lè sitwayen 
New York ak peyi a te choke ak imilye nan yon mankman ki te anpeche pouswit jidisyè apwopriye kont 
moun ki gade pònografi timoun, nou chanje lwa a toutbon. Kounye a, New York ap konfòme li avèk 
règleman federal yo, epi l ap konsidere kòm yon krim kòmsadwa lè yon moun gade pònografi timoun. 
Mwen bat bravo pou Gouvènè Andrew Cuomo ak kamarad mwen yo nan Lejislati Eta a paske timoun 
nou yo, fanmi nou yo ak tout sitwayen yo ap jwenn plis sekirite akòz efò sa yo.” 
 
Manm Asanble Joe Lentol, ki sipòte pwojè-lwa a tou, di konsa, “Lè se pou pwoteksyon timoun yo, nou pa 
kapab kite gen mankman nan lwa a. Gade oswa posede pònografi timoun se yon krim, epi pwojè-lwa sa 
a ap asire gen zouti nesesè ki disponib pou pouswiv moun lajistis pou krim sa a. Nou prevwa vote pwojè-
lwa sa a semèn sa a.” 
 
 Nan ane 1996, eta New York te pibliye yon lwa ki entèdi moun posede pònografi timoun. Men, nan yon 
ka yo te deside nan dat 8 me 2012, Koudapèl New York te endike lwa ki la a pa entèdi moun “gade ak 
posede” pònografi timoun nan Entènèt. Tribinal te envite sitou Eta a pou fè amannman nan Lwa 
Kriminèl ki konsidere aksè nan pònografi timoun kòm yon krim lè moun nan gen entansyon pou wè li 
nan Entènèt. Pwojè-lwa sa a ta elimine gwo mankman sa a.        

